
Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)    
А. Почетна проценка на влијанието на регулативата   
1. Кои се главните проблеми? 
Со Законот за задолжително капитално финансирано пензиско осигурување е дизајнирана структурата на задолжителното капитално финансирано пензиско осигурување или таканаречениот втор столб.  Со овој закон се уредува основањето и работењето на друштвата за управување со задолжителни пензиски фондови и задолжителните пензиски фондови, членувањето во задолжителните пензиски фондови, известувањето, надоместоците, инвестирањето и проценката на средствата на задолжителните пензиски фондови, чувањето на средствата на задолжителните пензиски фондови, како и други теми значајни за задолжителното капитално финансирано пензиско осигурување.

Заради регулирање на исплатата на пензиите ,односно пензиските надоместоци од капитално финансирано пензиско осигурување донесен е Законот за исплата на пензии и пензиски надоместоци од капитално финансирано пензиско осигурување („Сл. весник на РМ“ бр.11/2012) .Со оглед на тоа дека исплатата на програмираните повлекувања како еден вид на исплата на пензија од вториот пензиски столб кој е задолжителен, потребно е усогласување со одредбите на Законот за исплата на пензии и пензиски надоместоци од капитално финансирано пензиско осигурување 

Анализата на надоместоците кои ги наплатуваат пензиски друштва е постојано актуелна тема, како кај нас, така и на меѓународен план. Aко се има предвид дека овие надоместоци директно влијаат на висината на средствата кои се акумулираат на индивидуалната сметка на секој член поединечно и оттаму на неговата идна пензија, значајно е постојано да се следат и да се анализираат можностите за понатамошно намалување на висината на надоместоците, без при тоа да се попречува основната дејност на пензиските друштва и да се овозможи покривање на нивните оперативни трошоци. Едновремено, и друштвата треба рационално да се однесуваат во однос на трошоците т.е. да имаат оправдани трошоци на разумно ниво кои се насочени за цели од есенцијално значење за членовите.

Во таа насока, во текот на повеќегодишното работење на пензиските друштва од 2006 година наваму, со континуираното зголемување на бројот на членовите и средствата на пензиските фондови со кои управуваат, постојано се намалуваат надоместоците кои ги наплатуваат. Следејќи го светскиот тренд на намалување на надоместоците, во Македонија, особено со растот на средствата на пензиските фондови, се создава можност за намалување на надоместокот од средства, кој досега беше уреден со закон на фиксно ниво. 

Исто така се предлага преку засилување на принципите на добро корпоративно управување, внатрешната ревизија и воведување на фидуцијарната должност да се подигне нивото на управувањето со пензиските друштва и пензиските фондови во насока на заштита на интересите на членовите на пензиските фондови. Со измените во законот се предвидува воспоствување на фидуцијарна должност за членовите на пензиските фондови од страна на менаџментот на пензиските друштва преку засилување на доброто корпоративно управување. Еден од принципите на добро корпоративно управување предвидува пензиските друштва да воспостават систем за управување со ризици корисен да ги препознае потенцијалните ризици кој пак доколку се материјализираат, можат да имаат влијание на целите за делување на пензиските друштва, имотот на членовите на пензиските фондови и пазарите во целина.
2. Кои се можните решенија (опции)? Кои регулаторни или нерегулаторни мерки би можеле да се разгледаат?
Во текот на подготовката на предложените измени и дополнувања на Законот за задолжително капитално финансирано пензиско осигурување беа земени во предвид решенијата содржани во Законот за исплата на пензии и пензиски надоместоци од капитално финансирано пензиско осигурување како и извршени се проценки за намалување на надоместоците кои ги наплатуваат пензиски друштва.
3. Кои се засегнатите страни кои ќе бидат вклучени во процесот на проценка на влијанието на регулативата?   

 - Извршени се претходни консултации со Министерство за финансии и Агенцијата за супервизија на капитално финансирано пензиско осигурување.
.
Б. Планирање на потребната работа за проценка на влијанието на регулативата      
1. Кои информации и податоци се веќе достапни? – Законот за задолжително капитално финансирано пензиско осигурување („Службен весник на Република Македонија” број 29/02, 85/03, 40/04, 113 /05, 29/07, 88/08 , 48/09, 50/10, 171/10, 36/11 и 98/2012), Законот за исплата на пензии и пензиски надоместоци од капитално финансирано пензиско осигурување („Сл. весник на РМ“ бр.11/2012) 
2. Кои дополнителни информации и податоци треба да се соберат? -Не се потребни дополнителни информации во врска со преложените измени и  дополнувања на законот.   
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)? -Направена е иницијална проценка на влијанието на регулативата.   
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?
-Нема да се  формира посебна меѓуресорска група, бидејќи во меѓувреме се вршени консултации со одделните органи, служби и институции.
Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за проценка на влијанијата на регулативата?   
-Извршени се претходни компаративни и други анализи при подготовка на Законот за исплата на пензии и пензиски надоместоци од капитално финансирано пензиско осигурување („Сл. весник на РМ“ бр.11/2012)  Не се предвидуваат дополнителни активности за проценка на влијанието на регулативата.
2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

-Не се планира вклучување на надворешни консултанти.   
Кога предлог законот и преоценката на влијанието на регулативата ќе бидат поднесени до Генералниот секретаријат?

- Октомври 2012
Г. Ресурси    
1. Кои се планираните човечки и/или финансиски ресурси за спроведување на процената на влијанието на регулативата и финализирање на предлог законот ?
- За спроведување на Предлог  Законот за изменување и дополнување на Законот за задолжително капитално финансирано пензиско осигурување не се потребни дополнителни финансиски ресурси, односно  ќе се користат постојните човечки ресурси  во Министерството за труд и социјална политика и Агенцијата за супревизија на капитално финансирано пензиско осигурување .

